
Fwencuengh Singsing Dingq Haeuj Rwz
Cwngcwz Coenzcoenz Dawz Haeuj Sim

Mbwk:

Eifap ceihguek seizdaih moq,

Fanh minz doengz hoh cujcangh ndei;

Miz fap mbouj ei guek luenh bae,

Eifap ceihguek guek engq glengz

Sai:

Ndaw Cungguekmoengh gangj sam hangh,

It gangj guekgya aeu fouqgiengz;

Ngeih dwg minzcuz aeu hwng’ vuengh,

Sam dwg vuenyungz hawj lwgminz.

Mbwk:
Minzcuz hwng’ vuengh Cungguekmoengh,
Gunghdoengz fwndou mbouj cuengq fwngz;
Guek fouq minz giengz cij baenz gwn,
Gizgiz hoenghmwn doengz vuenyungz.

Sai:

Aeu Cibbet Daih daeuj yinx roen,

Ndaw mbanj ngoenzngoenz cungj bienq yiengh;
Swnghdai vwnzmingz caeux saedyienh,

Haeux lai ngaenzcienz engqgya lai.

Mbwk:
Gonqgnduj gwndaenj saedcaih hoj,
Ngoenzneix swnghhoz bongh siujgangh;

Gwn bya gwn noh ngoenz sam can(dong),

Mbouj gangj doenghbaez gwn I maenzfaex.

Ndawsingz lajmbanj cungj bingzdaengj,
Mbouj faen daengjgaep caeuq fouq hoj;
Doengz aen ranz ndeu riuhoho,

Bouxboux ndaw hoz diuz sim ndeu.

Sai:

Goengloh doeng daengz bakdou ranz,
Suijden mbanjmbanj cungj rag daengz;
Ok dou sam yamq miz ci naengh,

Rap naek mbouj yungh dawz hwnj mbagq.

Mbwk:

Loh hung bingzbingz vunz gyaez byaij,

Raemxdah saw lai bya gyaez youz;

Lwgminz diegvih sang lai raeuh,

Bouxboux swyouz gag guhcawj.

Hab:

Ciengq coenz fwencuengh haenh guekcoj,
Lajmbwn vunz gyoh Guengjsae gyaeu;
Bya heu raemx saw Namzningz raeuz,

Singz mbanj seuq raeuh youh cingjcaez.
& %‘f:’ﬁﬁ/f% KA, /’:'F% S
F] 7J(7&r§] Ti’(}_ﬁ /E] /‘l’i)&é" X,E JI o

2 28

e

O Cungh Swmingz/# 512

Rumz ci byaifaex doengh,
Vunz soengq cienz gaej aeu;
Dam cienz mingzsing haeu,

Yienghyiengh miz ndei rwix,
Swiq seuq cix gaeuj raen;

~TT e

. Moeb guk bek nengznyaen,
Guhdaeuz caemh ngaiz boek. Saeh baenz bouxboux angq.

Guhdaeuz baengh dungxcaiz,

Bang vunzlai banhsaeh;
Ciemq diengz mbouj okhaex,

Canh ndaej hawj vunz haemz.

Bet gvidingh okdaeuj,
Ngoenzngoenz laeuj hix dai;
Dangjyenz ganbu gvai,
Dozfuk lai cix baeh.

Vujmingz Gih(X*%5 X):
Hag Song Guh Ndeu Doengzcaez Ciengq

Mbwk:
Lijlun sanhgoh guh doxbeij,
Vujmingz roeglaej mbin gvaqdaeuj;
lucingj baihlaj gyoengq fwenyoux,
Gyoengqraeuz doengz daeuj dued ciengjbaiz.

Sai:
Ndaej nyi sing roeglaej,
Caen ndeidingq singjseuq;
Dingqnyi roegraeu heuh,
Gou daeuj riux(buenx) sing hab.

Mbwk:
Daegbeix hwnj daiz gou angq lai,
Lumj raen va hai youh baenzyiengh(gyaeundei);
Ngoenzneix cawjdaez baenzlawz ciengq,
Gyoengqraeuz siengliengz daeuj hai sing.

Sai:

Ma byom riengz yiengz luih(buet),
Bya nyauh caez roengz vaengz;
Cawjdaez nuengx dingh yaem,

Belx caeuq ngaenz(nuengx) doengz cienggq.

Seigeq Hoiz Cuengh

